
 Монгол Улсын Их Хурлын 2018 оны намрын ээлжит чуулганы 

Төсвийн байнгын хорооны 10 дугаар сарын 03-ны өдөр 

/Лхагва гараг/-ийн хуралдааны товч тэмдэглэл


Төсвийн байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 11 цаг 29 минутад Төрийн ордны “Жанжин Д.Сүхбаатар” танхимд эхлэв. 


Чөлөөтэй: Ц.Даваасүрэн;


Эмнэлгийн чөлөөтэй: Б.Баттөмөр;
Тасалсан: Б.Наранхүү, З.Нарантуяа, Ч.Хүрэлбаатар, Г.Тэмүүлэн, С.Эрдэнэ. 

Нэг. Төсвийн тогтвортой байдлын зөвлөлийн гишүүдийг томилох тухай асуудал

Хэлэлцэж буй асуудалтай холбогдуулан нэр дэвшигч Д.Даваасамбуу, Ё.Мөнхбаатар, Э.Бямбажав, Б.Баярдаваа, А.Энхжин, Ж.Дэлгэрсайхан, Ө.Эрдэнэбаяр,  Г.Алтанзаяа нар оролцов. 
Хуралдаанд Төсвийн байнгын хорооны ажлын албаны ахлах зөвлөх Ц.Батбаатар байв.
Нэр дэвшигчдээс Улсын Их Хурлын гишүүн О.Батнасан, Ж.Мөнхбат, Ж.Батзандан нарын тавьсан асуултад Төсвийн байнгын хорооны дарга Б.Чойжилсүрэн, нэр дэвшигч Б.Баярдаваа нар хариулж, тайлбар хийв.
Улсын Их Хурлын гишүүдээс санал гараагүй болно.

Б.Чойжилсүрэн: 1.Төсвийн тогтвортой байдлын зөвлөлийн гишүүнээр Ш.Гунгаадоржийг томилуулахаар нэр дэвшүүлсэн Засгийн газрын саналыг дэмжье гэсэн санал хураалт явуулъя.

Зөвшөөрсөн:                           11

Татгалзсан:                               0

Бүгд:                                         11

100 хувийн саналаар дэмжигдлээ.
2.Төсвийн тогтвортой байдлын зөвлөлийн гишүүнээр Э.Бямбажавыг томилуулахаар нэр дэвшүүлсэн Засгийн газрын саналыг дэмжье гэсэн санал хураалт явуулъя.

Зөвшөөрсөн:                           10

Татгалзсан:                               1

Бүгд:                                        11

90.9 хувийн саналаар дэмжигдлээ.  
3.Төсвийн тогтвортой байдлын зөвлөлийн гишүүнээр Б.Баярдавааг томилуулахаар нэр дэвшүүлсэн Монголбанкны саналыг дэмжье гэсэн санал хураалт явуулъя.

Зөвшөөрсөн:                             9

Татгалзсан:                               2

Бүгд:                                         11

81.8 хувийн саналаар дэмжигдлээ.  
4.Төсвийн тогтвортой байдлын зөвлөлийн гишүүнээр А.Энхжинг томилуулахаар нэр дэвшүүлсэн Монголбанкны саналыг дэмжье гэсэн санал хураалт явуулъя.

Зөвшөөрсөн:                             9

Татгалзсан:                               2

Бүгд:                                         11

81.8 хувийн саналаар дэмжигдлээ.  

5.Төсвийн тогтвортой байдлын зөвлөлийн гишүүнээр Д.Даваасамбууг томилуулахаар нэр дэвшүүлсэн Төсвийн байнгын хорооны саналыг дэмжье гэсэн санал хураалт явуулъя.

Зөвшөөрсөн:                           11

Татгалзсан:                               0

Бүгд:                                         11

100 хувийн саналаар дэмжигдлээ.  

6.Төсвийн тогтвортой байдлын зөвлөлийн гишүүнээр Ё.Мөнхбаатарыг томилуулахаар нэр дэвшүүлсэн Төсвийн байнгын хорооны саналыг дэмжье гэсэн санал хураалт явуулъя.

Зөвшөөрсөн:                           10

Татгалзсан:                               1

Бүгд:                                        11

90.9 хувийн саналаар дэмжигдлээ.  

7.Төсвийн тогтвортой байдлын зөвлөлийн хараат бус гишүүнээр Г.Алтанзаяаг томилохыг дэмжье гэсэн санал хураалт явуулъя.

Зөвшөөрсөн:                           11

Татгалзсан:                               4

Бүгд:                                          7

63.6 хувийн саналаар дэмжигдлээ.  

8.Төсвийн тогтвортой байдлын зөвлөлийн хараат бус гишүүнээр Ж.Дэлгэрсайханыг томилохыг дэмжье гэсэн санал хураалт явуулъя.

Зөвшөөрсөн:                           11

Татгалзсан:                               5

Бүгд:                                          6

45.5 хувийн саналаар дэмжигдсэнгүй.  

9.Төсвийн тогтвортой байдлын зөвлөлийн хараат бус гишүүнээр Д.Сувдааг томилохыг дэмжье гэсэн санал хураалт явуулъя.

Зөвшөөрсөн:                           11

Татгалзсан:                               4

Бүгд:                                          7

63.6 хувийн саналаар дэмжигдлээ.  

10.Төсвийн тогтвортой байдлын зөвлөлийн хараат бус гишүүнээр Ө.Эрдэнэбаярыг томилохыг дэмжье гэсэн санал хураалт явуулъя.

Зөвшөөрсөн:                           10

Татгалзсан:                               2

Бүгд:                                        12

83.3 хувийн саналаар дэмжигдлээ.  

Байнгын хорооны тогтоолын төслийг Төсвийн байнгын хорооны дарга Б.Чойжилсүрэн уншиж танилцуулав.
Б.Чойжилсүрэн: Төсвийн тогтвортой байдлын зөвлөлийн бүрэлдэхүүнийг байгуулах тухай Монгол Улсын Их Хурлын Төсвийн байнгын хорооны тогтоолын төслийг баталъя гэсэн санал хураалт явуулъя.

Зөвшөөрсөн:                           12

Татгалзсан:                               0

Бүгд:                                        12

100 хувийн саналаар Байнгын хорооны тогтоол батлагдлаа.  

Хуралдаан 33 минут үргэлжилж, 19 гишүүнээс 12 гишүүн ирж, 63.2 хувийн ирцтэйгээр 12 цаг 02 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН


ХОРООНЫ ДАРГА Б.ЧОЙЖИЛСҮРЭН


Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ  М.НОМИНДУЛАМ
МОНГОЛ УЛСЫН ИХ ХУРЛЫН 2018 ОНЫ НАМРЫН ЭЭЛЖИТ ЧУУЛГАНЫ ТӨСВИЙН БАЙНГЫН ХОРООНЫ 10 ДУГААР САРЫН 03-НЫ ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Б.Чойжилсүрэн: Төсвийн байнгын хорооны гишүүдийн энэ өдрийн амрыг эрье. Байнгын хорооны гишүүдийн ирц 52.6 хувьтай бүрдсэн тул Байнгын хорооны хуралдаан нээснийг мэдэгдье. Байнгын хорооны хуралдаанаар хэлэлцэх асуудлыг гишүүдэд танилцуулъя. Нэг асуудал байна.
Нэг. Төсвийн тогтвортой байдлын зөвлөлийн гишүүдийг томилох тухай. Хэлэлцэх асуудлаар ондоо саналтай гишүүд байна уу? Байхгүй байна хэлэлцэх асуудлаа баталъя. 

Хэлэлцэх асуудалдаа оръё. Улсын Их Хурлын 2017 оны 83 дугаар тогтоолын хавсралтын 8.2 дахь хэсэгт Зөвлөлийн бүрэлдэхүүнд Улсын Их Хурлын Төсвийн байнгын хорооноос 2, Засгийн газраас 2, Монголбанкнаас 2 хүнийг нэр дэвшүүлж хараат бус 3 гишүүнийг Төсвийн байнгын хорооны ажлын албанаас нээлттэй сонгон шалгаруулалтаар нэр дэвшүүлж Улсын Их Хурлын Төсвийн байнгын хорооноос томилно гэсэн ийм тогтоолын заалт байгаа. Түүний  дагуу Төсвийн тогтвортой байдлын зөвлөлийн гишүүнээр Гунгаадорж, Бямбажав гуай нарыг томилуулахаар Засгийн газраас нэр дэвшүүлсэн байна. Төсвийн тогтвортой байдлын зөвлөлийн гишүүнээр Баярдаваа, Энхжин нарыг томилуулахаар Монголбанкнаас нэр дэвшүүлсэн, Төсвийн тогтвортой байдлын зөвлөлийн гишүүнээр Даваасамбуу, Мөнхбаатар гуай нарыг томилуулахаар Улсын Их Хурлын Төсвийн байнгын хорооноос санал оруулж байна. Төсвийн байнгын хорооны квот дээр өөр хүн нэр дэвшүүлэх саналтай гишүүн байна уу? Алга байна. Төсвийн тогтвортой байдлын зөвлөлийн хараат бус гишүүнийг сонгон шалгаруулалтад оролцох урилгаар өдөр тутмын сонинд тавьсны дагуу Г.Алтанзаяа, Д.Сувдаа, Ж.Дэлгэрсайхан, Ө.Эрдэнэбаяр нарын нийт 4 нэр дэвшигч өөрийн нэрээ дэвшүүлсэн байна. Эдгээр 4 нэр дэвшигчээс 3 нэр дэвшигчийг томилно. Төсвийн тогтвортой байдлын зөвлөлийн гишүүнд тавигдах шаардлагыг хангасан эсэх асуудлыг судалсны үндсэн дээр эдгээр хүмүүсийн танилцуулгыг та бүхэнд хүргүүлсэн болно. 
Ингээд нэр дэвшигчдээс асуулт асуух гишүүдийн нэрсийг авъя. Батзандан гишүүнээр тасалъя. Батзандан гишүүн асуултаа асуух уу? Батнасан гишүүнээ, ямар нэр дэвшигчээс асууж байгаагаа. 
О.Батнасан: Байнгын хорооны гишүүдийн амгаланг айлтгая. Төсвийн тогтвортой байдлын зөвлөлийн гишүүнд нэр дэвшигчдийг дэмжиж байгаа. Өнөөдөр чуулган дөнгөж эхэлж байна, бид сонгогчидтойгоо уулзаад олон санал хүсэлтийг тээж ирсэн ажиллаж байна. Ялангуяа өнөөдөр монгол төгрөгийн ханштай холбоотой асуудлаар Мөнгөний бодлогын газрын захирал Төсвийн тогтвортой байдлын зөвлөлийн гишүүнд нэр дэвшиж байгаа юм байна Баярсайханы Баярдаваа. Мөнгөний бодлогын газрын үндсэн чиг үүрэг нь бол мөнгөний бодлогын үндсэн чиглэлийг хэрэгжүүлэх, дотоодын үнийн тогтвортой байдлыг хангах гэсэн ийм чиг үүрэгтэй. Гэтэл өнөөдөр долларын ханш маань 5 хувиар, валютын ханш маань 5 хувиар нэмэгдээд байна. Энэ яадаг вэ гэхээр 10000 төгрөгийн бүтээгдэхүүн 11000 төгрөгийн үнэтэй болно гэсэн үг. Жинхэнэ инфляцыг хөөрөгддөг юм энэ байгаа юм. Яах вэ, тэр Монголбанкныхан бодлогоо барьдаг юм байгаа биз, гэхдээ 10000 төгрөгийн бүтээгдэхүүн авч болж байгаа ард түмний халааснаас 11000 төгрөгөөр худалдан авалт хийлгэх сонирхол Монголбанканд байна уу? 
Энэ инфляци чинь явж байгаад дефляци болно. Яагаад вэ гэхээр энэ ажиллаж байгаа цөөхөн хэдэн аж ахуй нэгжүүд чинь төгрөгийн тогтворгүй байдалтай уялдуулаад долларын ханшийн эрсдэлээс болоод асар их эрсдэл хүлээнэ. Ерөөсөө эрсдэлийг үүрсээр ч ирсэн. Хаалгаа бариагүй хэдхэн аж ахуй нэгжүүд байгаа. Энэ эрсдэлийг та нар юу гэж бодож байгаа вэ? Үнэхээр ард түмний худалдан авах түвшин, амьжиргааны түвшин муудна гэдэг чинь зах зээлийн цус сэлбэдэг гол донор байхгүй болно гэсэн үг. Энэ тал дээр Монголбанкныхан хариулт өгөхгүй бол өнөөдөр 2570 төгрөг болчихсон байна. Бид нар 2016 оны 6 сард эрх баригч нам болж энэ засгийг байгуулж Монголбанкны хүмүүсийг томилж байхдаа долларын ханш хэдэн төгрөг байсныг та нар одоо хэлэх хэрэгтэй. Өнөөдөр хэдэн төгрөг болж вэ? Сүүлийн сар гаруй хугацаанд л таван хувиар нэмэгдэж байна. Энэ тал дээр хариулт авъя. 
Б.Чойжилсүрэн: Хэн хариулах юм бэ? Баярдаваа хариулах уу? Ажлын хэсгийн 1 номерын микрофон. 
Б.Баярдаваа: Батнасан гишүүний асуултад хариулъя. Валютын ханш сүүлийн 2 сар гаруйн хугацаанд суларсан. Үүнд хэд хэдэн хүчин зүйл бий дотоод болон гадаад. Дээрээс нь бас бодлогын дунд урт хугацааны төлөв байдалтай ингээд гурван хүчин зүйлийг би тоймлож тайлбар өгье. Нэгдүгээрт, дотоод эдийн засгийн төлөв байдал дээр эдийн засгийн идэвхжил бол 2016 оны 3 дугаар улирлын хасах өсөлттэй болж агшиж байснаас хойш 6 хувь давж өсөж байгаа. Энэ 6 хувь давж өсөхийн зэрэгцээ бизнесийн болоод өрхийн дотоод хэрэглээ эрэлт бол нэмэгдэж байгаа. Энэ нь эдийн засгийн онцлогтой уялдаад нөгөө талдаа импортын хэмжээг маш ихээр нэмэгдүүлж байгаа. Импорт нь дотроо хөрөнгө оруулалтын шинжтэй бүтээгдэхүүн болон хэрэглээний шинж чанартай бүтээгдэхүүнүүд нэлээд өндөр өсөлттэй яваа. Эхний 8 сарын байдлаар импортын хэмжээ 38 орчим хувиар 2017 оныхоо түвшнээс өссөн. 2016 оноос хойш өссөн дүнг харах юм бол нэлээд том импортын өсөлттэй явж байгаа. Энэ импортын өсөлт бол валютын ханш дээр нөлөөлж байгаа нэгдүгээрт.
Хоёрдугаарт, гадаад орчин дээр тодорхой эрсдэлүүд нэмэгдэж байгаатай холбоотойгоор зарим улсын төв банкнууд олон улсын зах зээл дээрх эрсдэлгүй хүүгийнхээ түвшнийг өсгөсөнтэй холбоотойгоор хөгжиж байгаа болон эрчимтэй хөгжиж байгаа зах зээлүүдээс долларын урсгал өндөр хөгжилтэй зах зээлүүд рүү их шилжиж байна. Энэ нь нөгөө тухайн эдийн засгууд дээрх долларын нийлүүлэлтэд сөргөөр нөлөөлж эргээд энэ нь ихэнх улс орнуудын долларын эсрэг үндэсний валютууд сулрахад нөлөөлж байна. Тухайлбал, манай худалдааны том хөрш болох ОХУ, Хятад, Солонгос, Япон эдгээр улсуудын үндэсний валют нь долларын эсрэг суларч байгаа. Үүнтэй холбогдуулаад төгрөгийн ханш долларын эсрэг суларч байсан боловч БНХАУ-ын юань, ОХУ-ын рубль, Солонгосын воны эсрэг чангаралттай явж байгаад одоо 2560 орчим дээр оны эхнээс Солонгос болон Хятадын юаньтай яг ойролцоо түвшинд гүйцэж ирж байгаа. Бид нар өөрөөр хэлбэл тодорхой хэмжээний интервенц хийж валютын ханшийг тогтвортой барьсан. Энэ бол эдийн засгийн идэвхжил явагдаж байгаа 2 дугаар улирлыг ерөнхийдөө харьцангуй зардал багатайгаар давахыг 1 дүгээрт зорьсон. Үүнтэй холбогдуулаад аж ахуй нэгжүүд дээр хийгдэж байгаа хөрөнгө оруулалтын зардал бас бага байгаасай гэж хүссэн. 9 сард хичээл сургууль эхлэхтэй холбоотойгоор хэрэглээний бараа бүтээгдэхүүнүүдийг харьцангуй бага өртөг зардалтайгаар ард иргэдийн амьжиргаанд тусгах ийм зорилготойгоор валютын ханшийг тодорхой түвшинд барьсан. Тэгээд цаашаа явж байтал гадаад зах зээлийн нөхцөл байдал цаашаа улам лавширч хүндэрч байгаа учраас Монголбанкны зүгээс юань, долларын эсрэг том эдийн засгуудын валютуудын эсрэг төгрөгийнхөө ханшийг хамаагүй хэт хамгаалах нь эрсдэлтэй юм байна гэсэн дүгнэлтэд хүрсэн. Ингээд тодорхой хэмжээнд эдгээр валютуудын ханшийн эсрэг чангаруулахгүй түвшинд ямар ч байсан валютын ханшийг одоогоор авчраад байж байгаа. 
Дээрээс нь гурав дахь хүчин зүйл дунд, урт хугацааны бодлогын чиг хандлагыг харж үзэх юм бол  хэтэрхий их валютын ханшийг  хамгаалаад яваад байдал гадаад валютын нөөц дээр маш том сөрөг нөлөөтэй. Хоёр сонголт бид нарт байгаа. Нэг нь хамгаалж явж байгаад хүчээр валютынхаа ханшийг богино хугацаанд алдах уу, эсвэл аажмаар сулруулаад сулрах дарамтыг нь шингээгээд явах уу гэсэн ийм хоёр сонголт байгаа. Энэ хоёр сонголтыг харьцуулах юм бол хамгаалж явж байгаад эцэст нь хүчээр ханшаа алдахад валютын нөөцгүй байх ийм нөхцөл байдал үүснэ. Хоёрдугаарт нөгөө талдаа зах зээлд оролцогчид хөрөнгө оруулагчид маш гэнэтийн цочролд орох. 
Б.Чойжилсүрэн: Батнасан гишүүн тодруулъя. 
О.Батнасан: Ийм хариулт өгөөд Монголбанкныхан ажлаа хийж болохгүй л дээ. Та нарын наад дотоод гадаад хүчин зүйл гэдгийг чинь сонсож байгаа. Нөгөө их худалдаж авсан 20 тонн алт, 3 тэрбум долларын нөөц хаачсан бэ? Яагаад заавал ингэж үнийг хөөрөгдөх ийм байдалд оруулаад байгаа юм бэ? Дотоодын үнийн тогтвортой байдлыг хангах үүрэгтэй гэсэн үүрэг нь байж байна шүү дээ та нарт. Энэ үнэ чинь өсөөд болохгүй байна шүү дээ. Хамгийн эцэст хэн хохироод байна вэ гэхээр хэрэглэгчид, ард түмэн хохироод байна. Юун хичээлийн шинэ жил эхлэхээр эрэлт хэрэгцээ үүсдэг гэж яриад байгаа юм бэ, тэгвэл цагаан сар, шинэ жилээр яах юм бэ? Энэ долларын ханш чинь тэгвэл 3000 болох юм уу? Иймэрхүү  хариуцлагагүй мэдэгдэл, ярилцлага өгч ажиллаж байгаа бол Монголбанкныхантай асуудлыг ярих нь зүйтэй. Та бүхэн Улсын Их Хурлын мэдэлд байдаг байгууллага. Өнөө маргаашгүй энэ асуудал дээрээ та нар арга хэмжээ авахгүй бол гадаад хүчин зүйл гээд байх юм байхгүй. Гадаад хүчин зүйл дээр чинь асуудал өөр байгаа. Яах гээд байгаа юм бэ. 
Б.Чойжилсүрэн: Хариулт хэрэггүй гэж байна. Мөнхбат гишүүн асуултаа асууя. 
Ж.Мөнхбат: Энэ Төсвийн тогтвортой байдлын зөвлөл байгуулагдах асуудлыг дэмжиж байгаа. Орж ирж байгаа хүмүүсийн хувьд ч гэсэн жишээлбэл Даваасамбуу гуай байж байна, Гунгаадорж гуай, Бямбажав гуай, Мөнхбаатар гуай гээд энэ хүмүүстээ яриад байх юм алга. Ерөнхий сайд, Сангийн сайд тэгээд Байнгын хороо энэ салбарынхаа бүх ажлыг мэдэж байгаа хүмүүс. Монголбанкнаас орж ирж байгаа хүмүүстээ бас яриад байх асуудал алга байна. Баярдаваа гээд залуучууд сайн ажиллаж байгаа. 4 хүн орж ирж байгаа юм байна. Би Байнгын хорооны даргаас асуух болов уу, 4 хүнээс Чойжилсүрэн дарга аа, 3 хүнийг нь сонгох юм уу, хэдийг нь сонгох юм бэ гэдгийг нэгдүгээрт асууя. 

Хоёрдугаарт, би энэ сонгогдож байгаа Төсвийн тогтвортой байдлын зөвлөлд сонгогдох гишүүдэд нэг саналаа хэлмээр байгаа юм. Энэ тогтвортой байдлын зөвлөл байгуулах шийдвэрийг өнөөдрийн Төсвийн байнгын хороог удирдаж байгаа Чойжилсүрэн Сангийн сайд байхдаа анх ярьж ер нь ийм тогтвортой байдлын зөвлөл байгуулъя, энэ төсөв гэдэг юм бол замбараагаа алдлаа, үүнийг эмх цэгцтэй болгоё гэж ингэж санаачилга гаргасны үр дүнд ингэж байгуулагдаж байгаа. Бид нар өнгөрсөн жил хуульд нэг зүйлийг хийсэн. Төсвийг эмх цэгцтэй болгохын тулд ядаж дур зоргоороо юм нэмдэг байдлыг больё гээд энэ жилээс эхлээд төсөв дээр ямар нэгэн асуудал нэмэх юм бол яг түүнтэйгээ тэнцэх хэмжээний орон зайг төсвөөс хасдаг ийм урвуу пропорционалийн зарчмыг оруулж ирсэн. Энэ бол айхавтар мундаг зүйл биш боловч гэсэн эхний алхмууд хийгдэж байна гэж ойлгох хэрэгтэй. 

Цаашдаа юу вэ гэхээр энэ төсөв өнөөдөр хүндэрлээ, төсвийн алдагдал бий боллоо, төсөв ачааллаа даахгүй байна гэдэг энэ асуудал яригдаж байгаа нь ерөөсөө төсвийг анх бүрдүүлж оруулж ирж өргөн барьж байгаа баталж байгаа энэ процесстой шууд холбоотой юм байна лээ. Өнөөдөр 2019 оны төсөв өргөн баригдаад өчигдөр бид нар ажлын хэсэг хуралдсан. Бас л иймэрхүү төсөв орж ирж байна. Орлого гэдэг дээр баахан мөрөөдөл бичээд баахан мэдэх мэдэхгүй, олох олохгүй, чадах чадахгүй юмнуудаас ийм орлого оруулж ирнэ гээд баахан мөрөөдлийн жагсаалт биччихдэг. Яг түүнтэйгээ дүйцүүлээд зарлагаа бичиж оруулж ирдэг. Ингээд яадаг вэ гэхээр орлого нь байхгүй учраас алдагдал бий болдог. Төсвийн тодотгол хийдэг. Ингээд энэ төсөв чинь өссөөр яваад өнөөдөр эдийн засагтаа улс орондоо дарамт болохоор хэмжээний ийм л болчихсон ийм буруу гажиг жишгээр явж ирсэн. Тэгэхээр үүнийг хазаарлахын тулд үүнийг цэгцтэй байлгахын тулд энэ зөвлөлийг байгуулж байгаа гэж ойлгож байгаа. 
Жишээлбэл, өнгөрсөн 2018 оны улсын төсөв дээр өмч хувьчлалаас 150-160 тэрбумыг олно гээд ороод ирсэн. Өнөөдөр энэ асуудал явагдаагүй ингээд өмч хувьчлалаас орж ирэх 150-160 тэрбумын орлого байхгүй болж байгаа юм. Яах вэ, төсвийн орлого давж байна гээд бусад байгалийн эрдэс баялгийн үнэ өртөг өссөнтэй холбоотой үүнийгээ нөхөөд явж байгаа юм. Тэгэхээр энэ мэтчилэнгээр бодитойгоор энэ жилийн төсөв дээр жишээлбэл, Монгол Улс 28 сая тонн нүүрс 2018 онд экспортолсон, ирэх жил 42 сая тонныг экспортолно гээд орж ирж байгаа юм. Өнөөдөр уурхайн аман дээр зарж байгаа нүүрс  68 доллар байхад ирэх жил 80 доллараар зарна гээд ороод ирж байх жишээтэй. Ийм зүйлүүдийг сайн цэгцэлж та хэд маань Сангийн сайд, Ерөнхий сайд салбараа мэддэг Монголбанканд ажиллаж байсан хүмүүс маш сайн ажиллаарай. Энэ жилийн төсөв дээр хэр зөвлөл ажиллаж чадах юм бэ, бүрдэж амжаад суух байх гэдгийг. 
Б.Чойжилсүрэн: Мөнхбат гишүүний асуултад хариулъя. Төсвийн тогтвортой байдлын зөвлөлийг байгуулах Улсын Их Хурлын тогтоолын заалтаар 9 гишүүнтэй байхаар тооцсон. 2-ыг нь Засгийн газраас, 2-ыг нь Монголбанкнаас, 2-ыг нь Улсын Их Хурлын Төсвийн байнгын хорооноос квотоор нэр дэвшүүлнэ. 3-ыг нь нээлттэй хараат бус гишүүдийг нээлттэй сонгон шалгаруулалтаар зарлаж Төсвийн байнгын хорооноос томилохоор ийм хуулийн зохицуулалттай байгаа учраас 4 нэр дэвшигч байгаа. Хараат бус гишүүд дээр нэр дэвшсэн, эдгээр гишүүдийн хамгийн олон санал авсан 3 нэр дэвшигчийг нь сонгогдсонд тооцно. Санал хураалтыг нууцаар явуулахаар төлөвлөсөн байгаа. Батзандан гишүүн асуултаа асууя. 
Ж.Батзандан: 2018 оны 01 дүгээр сарын 01-нээс Төсвийн тогтвортой байдлын зөвлөлийн дүрмийг баталсан байгаа. Улсын Их Хурлын 2017 оны 83 дугаар тогтоол энэ тогтоолын хэрэгжилт 2018 оны 01 дүгээр сарын 01-нээс хэрэгжиж эхэлж байгаа. Энэ хүрээнд Төсвийн тогтвортой байдлын зөвлөлийн гишүүдийг томилох асуудлыг хэлэлцэж байна. Мэдээж гишүүдэд надад хэлэх зүйл байхгүй, сайн муу гэж шүүмжлэх юм алга. Мэргэжлийн хүмүүс дүрэмд заасан шаардлага хангасан хүмүүсийг оруулж ирж байгаа болов уу гэж итгэж байна. Төсөв тогтворгүй болсон учраас Төсвийн тогтвортой байдлын хуулийн хэрэгжилтэд хяналт тавиулахаар Төсвийн тогтвортой байдлын зөвлөлийг байгуулж байна гэж дүрэмд заасан байгаа. Тэгэхдээ Төсвийн тогтвортой байдлын зөвлөл нь зөвхөн дүгнэлт болон зөвлөмж гаргаж Төсвийн байнгын хороонд хүргүүлдэг. Монголбанк болон Сангийн яам мэргэжлийн байгууллагуудтай хамтарч ажилладаг ийм л байгууллага байгаа. Яг л Авлигатай тэмцэх газрын дэргэдэх Олон нийтийн зөвлөлтэй адилхан. Зөвлөмж хүргүүлдэг, дүгнэлт гаргадаг. Та бүхний дүгнэлт зөвлөмжийг хүлээж авахгүй бол тэгээд яах юм бэ. 
Монголын төрийн зовлон чинь ийм л болоод байгаа шүү дээ. Бүгдээрээ дүгнэлт гаргадаг зөвлөмж хүргүүлдэг. Хүний эрхийн комисс гэж сайхан байгууллага 1990-ээд оны эхээр бид байгуулсан. Дүгнэлт гаргадаг, зөвлөмж хүргүүлдэг. Хүний эрхийн комиссын зөвлөмжийг хүлээж авахгүй бол яах юм бэ? Мухар хутга шиг болоод байгаа шүү дээ. Иргүй хутга шиг. Тэгэхээр энэ байгууллага уг нь байх ёстой байгууллага. Гэхдээ дүрэм нь бол энэ байгууллагыг бас л мухар үхэр шиг болгочихжээ. Төсвийн байнгын хороонд 6 сар болгон эд нар зөвлөмж дүгнэлтээ хүргүүлнэ гэж байна. Төсвийн байнгын хороо хүлээж авахгүй бол яах юм бэ гэдэг асуудлыг гишүүд бодоорой. Бид олон сайхан байгууллага, олон сайхан хуулийг Монгол Улс баталж байна. Хууль хэрэгжихгүй байна. Хуулиа хэрэгжүүлэхийн тулд дахиад байгууллага байгуулж байна. Гэхдээ эрхийг нь өгөхгүй байна. Үүнийгээ Төсвийн байнгын хорооны дарга, эрх баригч нам бодож үзнэ биз дээ гэж би хэлмээр байна. 
Төсвийн тогтвортой байдлын хуульд хяналт тавина гэж байна. Төсвийн тогтвортой байдлын хуулийг хэрэгжүүлэх үүрэг нь ер нь хуулийн хэрэгжилтийг хангах үүрэг нь Засгийн газарт байгаа. Засгийн газар чинь Төсвийн тогтвортой байдлын хуулийг байж байгаад өөрчилнө гээд оруулаад ирдэг юм. Төсвийн тогтвортой байдлын хуулиар төсвийн алдагдал түүний хэмжээ гээд тодорхой заасан байгаа. Олон удаа өөрчилж байна даа. Төсвийн тогтвортой байдлын тухай хуулийг Улсын Их Хурал гуравны хоёроор өөрчилнө гэдэг хуулийн заалттай байсан. Тэрийг нь Үндсэн хуулийн цэц дээр аваачаад унагаачихсан. Бүр тогтворгүй болгосон. Өрийн хэмжээг дураараа нэмдэг болсон, тэгэхээр та бүхний өмнө том үүрэг даалгавар байгаа. Төсвийг тогтворгүй болгодог институцүүдтэй. Төсвийн зарлагыг эрс нэмэгдүүлдэг, дураараа дургидаг байгууллагуудтай тэмцэх үүрэг та нарын өмнө очиж байгаа. Харамсалтай нь та бүхэнд бодит эрх мэдлийг бас л өгөөгүй байна. Гэхдээ хичээж ажиллаарай, байгаа эрх зүйн боломжийнхоо хүрээнд, байгаа эрх үүргийнхээ хүрээнд хичээж ажиллаарай гэж би та бүхэнд хэлмээр байна. Тэгээд Төсвийн байнгын хорооны дэргэд Улсын Их Хурлын дэргэд Төсвийн шинжилгээний алба гэж байгууллага байгаа. Төсвийн байнгын хорооныхоо гишүүдэд мэдээллийг ил тод өгч байгаарай. Заавал Төсвийн байнгын хороо хуралдахыг хүлээгээд байх шаардлага байхгүй. Гишүүдийнхээ өрөөгөөр нь ороод төсвийн хэрэгжилт ийм байна, төсвийн тэнцэл, төсвийн тогтвортой байдал алдагдлаа, үүн дээр дуугарч өгөөч гэж байнга бидэнд хандаж байгаарай. Та бидний хамтын ажиллагаанаас та бидний харилцан ойлголцлоос танай байгууллагын.
Б.Чойжилсүрэн: Батзандан гишүүн бараг үг хэлчхэв үү бараг. Гишүүд асуулт асууж, хариулт авлаа. Нэр дэвшигчтэй холбогдуулан үг хэлэх гишүүдийн нэрсийг авъя. Алга байна. Гишүүд үг хэлж дууслаа. Санал хураалт явуулъя. 
Төсвийн тогтвортой байдлын зөвлөлийн гишүүнээр Ш.Гунгаадоржийг томилуулахаар нэр дэвшүүлсэн Засгийн газрын саналыг дэмжье гэдэг томьёоллоор санал хураалт явуулъя. Санал хураалт. Засгийн газрын санал. 
Санал хураалтад 11 гишүүн оролцож, 100 хувийн саналаар санал дэмжигдлээ. 
2.Төсвийн тогтвортой байдлын зөвлөлийн гишүүнээр Э.Бямбажавыг томилуулахаар нэр дэвшүүлсэн Засгийн газрын саналыг дэмжье гэдэг томьёоллоор хураалт явуулъя. Дэмжье гэдгээр. 
Санал хураалтад 11 гишүүн оролцож, санал 90.9 хувиар дэмжигдлээ. 

3.Төсвийн тогтвортой байдлын зөвлөлийн гишүүнээр Б.Баярдавааг томилуулахаар нэр дэвшүүлсэн Монголбанкны саналыг дэмжье гэдгээр санал хураалт явуулъя. Санал хураалт.
Санал хураалтад 11 гишүүн оролцож, санал 81.8 хувиар дэмжигдлээ. 

4.Төсвийн тогтвортой байдлын зөвлөлийн гишүүнээр А.Энхжинг томилуулахаар нэр дэвшүүлсэн Монголбанкны саналыг дэмжье, санал хураалт явуулъя.

Санал хураалтад 11 гишүүн оролцож, санал 81.8 хувиар дэмжигдлээ. 

5.Төсвийн тогтвортой байдлын зөвлөлийн гишүүнээр Д.Даваасамбууг томилуулахаар нэр дэвшүүлсэн Төсвийн байнгын хорооны саналыг дэмжье гэсэн санал хураалт явуулъя. Санал хураалт.
Санал хураалтад 11 гишүүн оролцож, санал 100 хувийн саналаар санал дэмжигдлээ. 
6.Төсвийн тогтвортой байдлын зөвлөлийн гишүүнээр Ё.Мөнхбаатарыг томилуулахаар нэр дэвшүүлсэн Төсвийн байнгын хорооны саналыг дэмжье гэдгээр санал хураалт явуулъя. Санал хураалт. 
Санал хураалтад 11 гишүүн оролцож, санал 90.9 хувиар санал дэмжигдлээ. 
Бусад гишүүдийн тухайд санал хураалт явуулахын өмнө тайлбар гишүүдэд танилцуулъя. Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.6 дахь хэсэгт Байнгын хороо хуульд заасны дагуу албан тушаалд томилуулахаар нэр дэвшүүлэхдээ гишүүдэд санал болгосон нэр дэвшигч бүрээр санал хураалт явуулж хуралдаанд оролцсон гишүүдийн олонхын саналаар нэр дэвшүүлэхийг дэмжсэнд тооцно гэж заасан. Мөн Монгол Улсын Их Хурлын чуулганы хуралдааны дэгийн тухай хуулийн 91 дүгээр зүйлийн 91.1 дэх  хэсэгт хуралдаанаар хэлэлцэж байгаа асуудлыг ил болон нууц санал хураалтаар шийдвэрлэнэ гэсэн. Гурав дахь нь Монгол Улсын Их Хурлын чуулганы хуралдааны дэгийн тухай хуулийн 91 дүгээр зүйлийн 91.2 дахь хэсэгт ил санал хураалтыг гар өргөж эсвэл цахим тоолуураар, нууц санал хураалтыг санал хураах хуудсаар эсвэл цахим тоолуураар явуулна гэж заажээ. Дөрөв дэх тайлбар, Монгол Улсын Их Хурлын чуулганы хуралдааны дэгийн тухай хуулийн 91 дүгээр зүйлийн 91.3 дахь хэсэгт санал хураах хуудас ашиглан нууц санал хураалт явуулах бол Улсын Их Хурлын гишүүдээс бүрдсэн тооллогын комисс байгуулан санал хураалт явуулж, дүнг танилцуулна гэсэн. Тав дахь тайлбар нь, Монгол Улсын Их Хурлын чуулганы хуралдааны дэгийн тухай хуулийн 91 дүгээр зүйлийн 91.4 дэх хэсэгт цахим тоолуураар нууц санал хураалт явуулах бол зөвхөн санал хураалтын дүн гарах бөгөөд санал өгсөн гишүүдийн нэрс цахим тоолуурын системд хадгалагдахгүй гэсэн ийм зохицуулалтууд байгаа юм байна. Тэгэхээр гишүүд та бүхэнд би сүүлийнх нь саналаар буюу цахим тоолуураар нууц санал хураалт явуулъя. Санал хураалтын дүн гарна. Тэгэхдээ аль гишүүн хэнийг дэмжсэн нь гарахгүй, хадгалагдахгүйгээр электрон систем. Тус бүр 4 нэр дэвшигч бүрээр санал хураана. Хамгийн олон санал авсан гурван нэр дэвшигч нь томилогдсонд тооцогдох юм. Санал тэнцсэн тохиолдолд дахин санал хураалт явуулна. Одоо уншъя.
Нэр дэвшигчдийг нэрсийн үсгийн дарааллаар байршуулсан байгаа. 1 дэх нэр дэвшигчийг танилцуулъя. Төсвийн тогтвортой байдлын зөвлөлийн гишүүнээр Г.Алтанзаяаг томилохыг дэмжье гэдгээр санал хураалт явуулъя. Санал хураалт. Санал хураалтыг цуцалъя, гишүүдээ нууц санал хураалтын горимд шилжье. Ямар ч байсан ажлын хэсгийнхэн нууц санал хураалтын горимд шилжүүлье. Та бүхэнд танилцуулъя. Танилцуулгыг та бүхэнд бичгээр тараасан байгаа. Гүнсэнгийн Алтанзаяаг дэвшүүлсэн байна, өөрийнхөө нэрийг байна. 1977 онд Нийслэлийн 28 дугаар дунд сургуулийг төгссөн. Уншсан юм чинь одоо хэрэггүй биз дээ. Алтанзаяа гэж хүн байгаа юм байна, Жамсрандоржийн Дэлгэрсайхан гэдэг хүнийг хараат бус гишүүнд нэр дэвшүүлж байгаа юм байна. Дамирангийн Сувдаа гэж хүн Төсвийн тогтвортой байдлын зөвлөлийн хараат бус гишүүнд нэрээ дэвшүүлж байгаа юм байна. Өвгөний Эрдэнэбаяр гэдэг хүн Төсвийн тогтвортой байдлын зөвлөлийн хараат бус гишүүнд нэр дэвшүүлсэн юм байна. Энэ 4 нэр дэвшигчээс хамгийн олон санал авсан 3 нэр дэвшигч томилогдсонд тооцогдоно. Санал хураалт явуулъя. 
Төсвийн тогтвортой байдлын зөвлөлийн хараат бус гишүүнээр Г.Алтанзаяаг томилохыг дэмжье гэдэг санал хураалт явуулъя. Санал хураалт нууц.

Санал хураалтад 11 гишүүн оролцож, санал 63.6 хувиар дэмжигдэж байна. 
Дараагийн нэр дэвшигчийн санал хураалт явуулъя. Төсвийн тогтвортой байдлын зөвлөлийн хараат бус гишүүнээр Ж.Дэлгэрсайханыг томилохыг дэмжье гэдгээр санал хураалт явуулъя. Санал хураалт.
Санал хураалтад 11 гишүүн оролцож, санал 45.5 хувиар дэмжигдсэнгүй. 

Гурав дахь санал хураалт. Төсвийн тогтвортой байдлын зөвлөлийн хараат бус гишүүнээр Д.Сувдааг томилохыг дэмжье гэдэг санал хураалт явуулъя. Санал хураалт.
Санал хураалтад 11 гишүүн оролцож, санал 63.6 хувиар дэмжигдэж байна. 

Дөрөв дэх санал хураалт явуулъя. Төсвийн тогтвортой байдлын зөвлөлийн хараат бус гишүүнээр Ө.Эрдэнэбаярыг томилохыг дэмжье гэдгээр санал хураалт явуулъя. Санал хураалт. 
Санал хураалтад 12 гишүүн оролцож, санал 83.3 хувиар дэмжигдэж байна. 

Төсвийн тогтвортой байдлын зөвлөлийн гишүүдээр томилогдсон нэр дэвшигчдэд баяр хүргэе. Тогтоолын төслийг та бүхэнд уншиж, Төсвийн тогтвортой байдлын зөвлөлийн гишүүнээр томилогдсон Гунгаадорж, Бямбажав, Баярдаваа, Энхжин, Даваасамбуу, Мөнхбаатар, Алтанзаяа, Сувдаа, Эрдэнэбаяр нарт баяр хүргэе. Шинээр томилогдсон ажилдаа бие даасан, хараат бус, бусдын нөлөөнд үл автах, нийтийн эрх, хууль ёсны ашиг сонирхлыг хамгаалах зарчмыг баримтлан ажиллахыг та бүхэнд хүсэж байна. Зөвлөлийн хуралдаанаар зөвлөлийн даргыг сонгосны дараа зөвлөлийн бүрэлдэхүүнийг томилсон тухай Төсвийн байнгын хорооны тогтоол гарна. Одоо тогтоолын төслийг та бүхэнд уншиж танилцуулъя. 
Монгол Улсын Их Хурлын Төсвийн байнгын хорооны тогтоол

Төсвийн тогтвортой байдлын зөвлөлийн бүрэлдэхүүнийг байгуулах тухай Монгол Улсын Их Хурлын тухай хуулийн 21 дүгээр зүйлийн 21.5 дахь хэсэг, Монгол Улсын Их Хурлын 2017 оны 83 дугаар тогтоолоор батлагдсан Төсвийн тогтвортой байдлын зөвлөлийн дүрмийн 8 дугаар зүйлийн 8.2 дахь хэсгийг үндэслэн Төсвийн байнгын хорооноос тогтоох нь:
1.Төсвийн тогтвортой байдлын зөвлөл /цаашид зөвлөл гэх/-ийн бүрэлдэхүүнийг доор дурдсанаар байгуулсугай. Үүнд:

1/ Ш.Гунгаадорж, Э.Бямбажав, Б.Баярдаваа, А.Энхжин, Д.Даваасамбуу, Ё.Мөнхбаатар, Г.Алтанзаяа, Д.Сувдаа, Ө.Эрдэнэбаяр. 

2 дахь заалтыг хасъя. Зөвлөл үүний дараа хуралдаад даргаа томилно. Үүний дараа 2 дахь заалтыг дараагийн тусад нь тогтоол болгож, зөвлөлийн ажиллах журмыг баталж, мөрдөн ажиллахыг зөвлөлийн даргад даалгасан. 2, 3 дахь зүйлийг хасаж байгаад дараа нь оруулчих. 2 дахь заалт. Зөвлөлийн дарга, гишүүдэд цалин урамшуулал олгох асуудлыг шийдвэрлэхийг Улсын Их Хурлын Тамгын газрын Ерөнхий нарийн бичгийн дарга Цолмонд даалгасугай гэсэн ийм тогтоолын төслийг батлахаар та бүхэнд оруулж байна. Тогтоолын төслийг баталъя гэдгээр санал хураалт явуулъя. 
Санал хураалтад 12 гишүүн оролцож, санал 100 хувиар дэмжигдлээ. 
Төсвийн тогтвортой байдлын зөвлөлийн гишүүдийг томилох тухай асуудлыг хэлэлцэж дууслаа. Байнгын хороогоор хэлэлцэх асуудал дууссан тул Байнгын хорооны хуралдаан хаасныг мэдэгдье. Гишүүдэд баярлалаа. Тогтвортой байдлын зөвлөлийн гишүүд үлдээрэй. Байнгын хорооны хуралдааны дэгийн горимоос ажлын хэсгийн горим руу шилжүүлье.
Дууны бичлэгээс буулгасан:


ПРОТОКОЛЫН АЛБАНЫ                                          

ШИНЖЭЭЧ

